
Dünya tarixinə nəzər saldıqda görünür ki, onun böyük hissəsi 
müharibələrlə keçmişdir. Mövcud ictimai quruluşdan asılı olaraq 
baş verən konfliktlərin səbəbləri və miqyası da daim dəyişmişdir. Bu 
baxımdan, hətta milli dövlətlərin yaranmasına qədər olan müharibələr 
xalqlar arasında olan deyil, monarxlar arasında olan müharibələr kimi 
qiymətləndirilir. Milli dövlətlərin yaranması ilə dünya tarixində yeni 
bir mərhələ başladı. Milli mənafelər, milli maraqlar siyasi və ictimai 
həyatda hakim olmağa başladı və XX əsrə qədər bu qəbildən olan 
münaqişələr üstünlük təşkil edirdi. XX əsrdə isə bəşəriyyət bu vaxta 
qədər baş verənlərdən daha geniş, qlobal miqyaslı müharibələr və 
daha sonra 50 ilə yaxın bir müddət davam edən “soyuq müharibəyə” 
şahidlik etdi. Bunun əsasında dünyanı iki qütbdə birləşdirən, ənənəvi 
milli dövlət anlayışından fərqli olan kapitalizm və kommunizm 
ideologiyaları dayanırdı. 

1991-ci ildə Sovet İttifaqının dağılması nəticəsində mövcud 
ikiqütblü sistem də süqut etmiş oldu və artıq dünyada bir-biri ilə 
mübarizə aparacaq iki müxtəlif ideologiya da qalmadı. Qərbin, yəni 
kapitalist blokunun qələbəsi ilə nəticələnən bu “soyuq müharibə”dən 
sonra yenidən formalaşacaq olan beynəlxalq münasibətlər sistemi 
ilə bağlı müxtəlif hipotezlər səslənməyə başladı. Beləliklə, 1992-ci 
ildə Fransis Fukuyama “Tarixin sonu və sonuncu insan” adlı kitabını, 
1993-cü ildə isə Samuel Hantinqton “Sivilizasiyaların toqquşması” 
adlı məqaləsini “Foreign Affairs”(Xarici İşlər) jurnalında çap 
etdirdi. 2000-ci ilə qədər hər iki nəzəriyyə ətrafında müəyyən qədər 
müzakirələr olsa da, 1990-cı illərdə baş verən münaqişələr və 2001-ci 

il 11 sentyabr tarixində ABŞ-da baş verən terror aktları nəticəsində 
“sivilizasiyaların toqquşması” nəzəriyyəsi politologiyada əsas 
müzakirə mənbələrindən biri olmuşdur. 

Sivilizasiyaların toqquşması nəzəriyyəsi. Beynəlxalq 
münasibətlər nəzəriyyəsinə yeni paradiqma kimi daxil olan 
“Sivilizasiyaların toqquşması” tezisi əsas olaraq realist məktəblə 
uyğunluq təşkil etsə də, əslində, həm klassik, həm də struktur 
realizmlə bir sıra oxşar və fərqli cəhətləri var. Hantinqton 
ümumilikdə realistlərin beynəlxalq münasibətlərə yanaşmasına 
tənqid edir və qeyd edir ki, soyuq müharibənin bitməsi əslində 
indiyə qədər olan nəzəriyyələrin beynəlxalq sistemi düzgün izah 
etmədiyiningöstəricisidir. Belə ki, “bəşər tarixi sivilizasiyaların 
tarixidir” deməklə Hantinqton iddia edir ki, sivilizasiya amili hər 
zaman dövlətlərarası münasibətlərdə mühüm amil olmuşdur, lakin 
soyuq müharibə dövründəki kimi ideoloji və digər daha qabarıq olan 
faktorlar bu amilin görünməməsinə səbəb olmuşdur. Bundan əlavə, 
Şərq və Qərb, (kommunist və kapitalist) blokları özləri də müvafiq 
olaraq Slavyan-Ortodoks və Qərb sivilizasiya üzərində qurulmuş 
bloklar idi [1, 40].

Klassik realizmi tənqid edərkən Hantinqton göstərir ki, 
anarxiyaya əsaslanan beynəlxalq münasibətlərdə dövlətlərin əsas və 
tək aktor olması doğru olsa da, burada dövlətlərin xarici siyasətini 
müəyyən edən yeganə faktor güc deyil, sivilizasiya amili də onunla 
bərabər önəm daşıyır. Bu baxımdan, “soyuq müharibə”dən sonrakı 
dövrdə beynəlxalq münasibətlərin təhlilində, fərdlərin, qrupların 

və son nəticədə dövlətlərin identifikasiya və qərar verməsində 
təsiredici gücü daha da artan sivilizasiya amili, xüsusilə onun dini 
aspekti diqqətə alınmalıdır[1, 33-34]. “Qlobal siyasətin mədəni 
rekonfiqurasiyası” fəslində o “maraqlar toqquşması”na qarşı 
“sivilizasiyaların toqquşması” fikrini irəli sürür və qeyd edir ki, 
dövlətlərarası münasibətlərdə realizmə xas güc və maraq anlayışları 
öz mövcudluğunu qoruyub saxlasa da, sivilizasiya və mədəni 
indentiklik daha üstün mövqeyə malikdir [1, 126].

 Hantinqton həmçinin neo-realizmə də tənqidi yanaşır və 
beynəlxalq münasibətlər sistemini sivilizasiyaların toqquşması 
nöqteyi-nəzərindən izah etməyə çalışır. Beləliklə, neo-realistlərin 
gücanlayışına qarşılıq olaraq sivilizasiya amilini qoyur və bununla 
qeyri-dövlət aktorlarının( Avropa Birliyi) sistemdəki fəaliyyətini şərh 
edir. Hantinqtona görə, dövlətlər artıq öz suverenliyini, funksiyalarını 
və gücünü itirmək təhlükəsi ilə qarşı-qarşıyadır və bu proses 
mədəni-identikliklə müəyyən olunan ittifaqlar vasitəsilə baş verir. 
Buna misal Avropa İttifaqına üzv dövlətlərin öz iqtisadi, hərbi və 
yurisdiksiya hakimiyyətlərinin bir hissəsini əsas etibarilə mədəni və 
dini(Xristianlıq) vahidlik üzərində mövcud olan İttifaqın institutlarına 
həvalə etməsini göstərmək olar [1, 28;35].Bununla da, Hantinqton 
SSRİ-nin dağılmasından sonra AB-nin niyə hələ də dağılmamasını 
və əksinə yeni üzvlər qəbul etməsiniizah edir. Eyni zamanda 
Hantinqtonun bu yanaşması Türkiyənin Birliyə daxil ola bilməməsi 
ilə bağlı Avropada mövcud olan “Türkiyə Avropa ictimaiyyətinin 
üzvü deyil” fikrinin də təkrar ifadəsi idi. 

S.Hantinqtonun qənaətincə, “soyuq müharibə”dən sonrakı dövrdə 
beynəlxalq münasibətlərdə daha əvvəlki kimi ideoloji münaqişələr 
deyil, sivilizasiyalararası münaqişələr, xüsusilə, Qərb və İslam, Qərb 
və Konfutsi sivilizasiyaları arasında olan münaqişələr hakim olacaq. 
O qeyd edir ki, sivilizasiyalararası münaqişələr müasir dünyada 
konfliktlərin son təkamül nöqtəsi olacaq [2, 22-23]. Hantinqtona 
görəsivilizasiya bir insanın özünü identifikasiya edə bildiyi, dil, 
tarix, din, adə və ənənələr kimi faktorlar əsasında formalaşan ən 
geniş qrupdur. Bu baxımdan dünyada hazırda 8 böyük sivilizasiya 

var: Qərb, Konfutsi, Yapon, İslam, Hindi, Ortodoks-Slavyan, Latın 
Amerikası və bir qədər tərəddüdlü olaraq Afrika[2, 25].

Göründüyü kimi, Hantinqton sivilizasiyaları müəyyən edərkən 
vahid bir kateqoriyaya müraciət etmir və ya özünün də sadaladığı 
kateqoriyaları bütün sivilizasiyalara tamlıqla aid etmək mümkün 
deyil. İslam sivilizasiyası dini amil nəzərə alınmaqla, Afrika və Latın 
Amerikası nisbətən tarixi və coğrafi amilə əsasən, Qərb sivilizasiyası 
soyuq müharibə zamanı formalaşmış olan fikrə və ümumi dəyərlərə 
əsasən, Slavyan qrupu din və dil faktoruna görə, Yaponiya isə 
özünəməxsus xüsusiyyətlərinə görə ayrıca bir sivilizasiya hesab 
olunur. 

Hantinqton 1996-cı ildə nəşr olunan kitabında Konfutsi 
sivilizasiyasın Sinik (Çin) və Buddist olaraq 2 yerə ayırır. Beləliklə 
o, dünyada 9 sivilizasiyanın klassifikasiyasın verir [1, 45]. Bundan 
əlavə bir sıra ölkələr müxtəlif səbəblərə görə heç bir əsas sivilizasiya 
qrupuna daxil edilmir; Efiopiya və Haiti dil və bir neçə sosioloji və 
mədəni faktorlara görə heç bir sivilizasiya ilə kifayət qədər uyğunluğu 
olmadığı üçün “tənha ölkə”(1); İsrail əhatə etdiyi ərazi və əhali sayı 
baxımından kiçik olsa da, uzun zaman sonra sivilizasiya aid bütün 
xüsusiyyətlərə - din, dil, ənənə, ədəbiyyat, institutlar, teritorial və 
siyasi quruluşa sahib olduğu üçün xüsusi sivilizasiya hesab oluna 
bilər(2).Digər bir qrup isə “uçurum ölkələri” adlanır, belə ki, bu 
ölkələr sivilizasiyaların “qırılma nöqtələri”ndə yerləşən, iki və ya 
daha çox sivilizasiyaya aid qrupların yaşadığı ölkələrdir(3). Buna 
misal olaraq, Ukrayna, Çad, Keniya, Nigeriya, Çin, İndoneziya 
və Sudan kimi ölkələri göstərmək olar ki, 2011-ci ildə keçirilən 
referendum nəticəsində Sudan iki yerə ayrıldı [1, 48; 136; 137-138].

 Müxtəlif sivilizasiyalardan olan insanların siyasi, sosial, iqtisadi 
və hüquqi proseslərə fərqli baxış, dərk etmə və münasibət sistemi 
var. Bu fərqlər əsrlər ərzində formalaşmış olan və siyasi ideologiya 
və rejimlərlə nisbətdə dəyişilməsi daha çətindir və daha uzun 
zaman tələb edir [2, 25].Bütün bunlara baxmayaraq sivilizasiyalar 
statik deyil, onlar da tarixi prosesdə tamamilə silinə və ya başqa 
sivilizasiyalar ilə birləşə yaxud assimilyasiya ola bilər. Bu proses 

Osvald Spengler “Qərbin Süqutu” adlı kitabında göstərdiyi kimi 
daxili və ya S.Hantinqtonun qeyd etdiyi kimi xarici təhdidlər səbəbi 
ilə başa verə bilər.

 S.Hantinqton sivilizasiyaların mümkün toqquşmasının aşağıdakı 
səbəblərini göstərir: 

1. Sivilizasiyalar arasında fərqlər çox sadə və ayındır; onlar bir-
birindən tarix, dil, mədəniyyət, ənənə və ən asası dini inanclarına görə 
fərqlənirlər. Fərqlilik hər zaman münaqişə və şiddət demək olmasa 
da, tarix boyu ən uzun və şiddətli münaqişələr sivilizasiyalararası 
fərqlərdən yaranmışdır.

2. Qloballaşma nəticəsində dünya artıq daha kiçik bir yer olaraq 
görünür. Müxtəlif sivilizasiyalardan olan insanlar arasında əlaqələrin 
artması “sivilizasiya oyanışı”na (civilization-consciousness), yəni, 
digərləri ilə fərqliliklərin və sivilizasiya daxilindəki oxşarlıqların daha 
qabarıq formada sezilməsinə verməsinə səbəb olur.

3. İqtisadi modernizasiya və sosial dəyişikliklər bütün dünyada 
insanların uzun zaman aid olduqları lokal kimliklərini itirməsinə 
və milli dövlətlərin identifikasiya mənbəyi kimi qüvvədən 
düşməsinə səbəb olur. Bu zaman, yaranan boşluğu doldurmaq üçün 
“fundamentalist” adlanan, dini kimliyə əsaslanan hərəkatlar ortaya 
çıxır ki, buna da bütün dinlərdə rast gəlmək mümkündür. 

4. “Sivilizasiya oyanışı” prosesinin böyüməsi Qərbin ikitərəfli 
rolu ilə bağlıdır. Bir tərəfdə Qərbin pik həddə gücə sahib olması, 
digər tərəfdə isə buna qarşılıq olaraq “kökə qayıdış”(returntoroots) 
fenomenin qeyri-Qərb sivilizasiyalarında yüksəlməsi, Qərbi ona qarşı 
çıxmağa istəyi, iradəsi və resursları olan bu sivilizasiyalarla qarşı-
qarşıya qoyur.

5. Mədəni xüsusiyyətlər və fərqlər siyasi və iqtisadi prinsiplərdən 
daha az dəyişə bilən və buna görə daha çətin kompromisə gediləndir. 
Nümunə olaraq, Sovet İttifaqı zamanı bütün Sovet əhalisi nə qədər 
vahid ideologiya ətrafında birləşmiş olsa da vahid xalq və ya bəlkə 
də sivilizasiya halına gələ bilmədi. Etnik faktordan daha güclü isə 
din amilidir ki, mədəni fərqləri daha kəskin formada büruzə verir (bir 
insan iki fərqli millətdən, hətta iki ölkə vətəndaşı ola bilsə də, iki dinin 
daşıyıcısı ola bilmir).

6. Dünyanın bütün hissələrinə nəzər saldıqda görünür ki, son 
dövrlərdə iqtisadi regionalizmdurmadan artmaqdadır. Belə ki, 
həm Avropada, həm Şimali Amerika, həm Şərqi Asiyada eləcə də 
digər regionlarda region daxili ticarət göstəriciləri 1990-cı illərdə 
kifayət qədər yüksəlmiş və hətta NAFTA, ASEAN, EFTA kimi 
regional iqtisadi təşkilatlar yaranmışdır. Bu cür iqtisadi əməkdaşlıq 
təşkilatlarının fəaliyyəti isə əsas olaraq ortaq tarixi-mədəni dəyərlərə 
- yəni vahid sivilizasiyayabağlandığı zaman daha uğurlu olur (misal 
olaraq Avropa İttifaqı)[2, 25-28].

Ümumilikdə, “sivilizasiyaların toqquşması” tezisi realizmə 
tənqidi yanaşsa da qlobal siyasətə münasibəti və beynəlxalq 
münasibətlərin gələcəyi ilə bağlı proqnozunda pessimistik yanaşma 
ilə realizmlə daha çox oxşar mövqeni paylaşır. Yalnız gələcəklə bağlı 
deyil, beynəlxalq münasibətlərin tarixinin, xüsusilə, İslam və Qərb 
sivilizasiyalarının tarixi münasibətlərini qarşıdurmalarla şərh edən 
Hantinqton vahid insan sivilizasiyası və qlobal sülhün mümkünlüyünə 
skeptik yanaşır. “Biz və onlar”(usversusthem) məntiqinin insanların 
mədəni identifikasiyasında əsas yer tutduğunu və sivilizasiyaların 
mövcudluğunu qoruyub saxlamaq üçün bu mövqedən çıxış etməsinin 
vacibliyini qeyd edir. 

Qərb və İslam. Hantinqton sivilizasiyaların toqquşmasından 
danışarkən əsas olaraq Qərb və İslam sivilizasiyaları arasında tarixi-
mədəni fərqliliklərə toxunur və qeyd edir ki, liberal demokratiya 
ilə Marksist-Leninist ideologiyaları arasında olan qısa-müddətli 
qarşıdurma ilə müqayisədə bu iki sivilizasiya arasında olan konflikt 

İslam yarandığı dövrdən etibarən mövcud olmuşdur.Bunun səbəbi, 
İslam və Xristianlıq arasında olan maddi və mənəvi dünyaya fərqli 
baxış olduğu kimi, onlar arasındakı oxşarlıqlardan da qaynaqlanır. 
Hər iki din təkallahlı, universal, missioner fəaliyyəti tələb edən 
dinlərdir. Həmçinin, Hantington “cihad” və “səlib yürüşləri”ni də 
paralel konsepsiyalar olaraq tərif edir [1, 209-211].

Hantinqton İslam sivilizasiyasından bəhs edərkən müsəlmanların 
dünyaya baxışında “biz və onlar” konsepsiyasını önə çəkir; 
İslamın digər sivilizasiyalara qarşı münasibətdə hərbi və ya işğalçı 
olduğunu(“Dar-əl Hərb”), son zamanlarda isə müsəlmanlar arasında 
İslamifundamentalizmin(İslamın kökünə qayıdış) yüksəlişini soyuq 
müharibədən sonrakı dövrdə Qərbə qarşı əsas təhdid olaraq görür. 
Lakin, Hantinqtonun İslam dünyası ilə bağlı fikirləri natamamdır və 
İslam fəlsəfəsində olan “Dar-əl Sülh”(Sülh zonası) anlayışından bəhs 
etmir [3, 62].

“Biz və onlar” konsepsiyasına əsas olaraq müraciət olunan 
məqam isə “soyuq müharibə”dən sonrakı dövrdə Qərbin özünü 
yenidən vahid cəmiyyət kimi realizə etməsi problemidir. Belə ki, 
“Şərq bloku”nun dağılması isə qloballaşma istiqamətində olan 
çağırışlar və artıq NATO-nun mövcudluğuna zərurət qalmadığı 
yönündə olan fikirlər Qərb cəmiyyətinin vahidliyinə olan təhlükə kimi 
görünür. Belə olan halda, “sivilizasiyaların toqquşması” nəzəriyyəsi 
faydalı fikir kimi ortaya çıxır. Hantinqton qeyd edir ki, insanlar etnik 
və dini olaraq özlərini digərlərindən fərqli olan xüsusiyyətlərinə görə 
identifikasiya edirlər. SSRİ-nin dağılması ilə ideoloji bloklara görə 
identifikasiya dövrü də sona çatdı və mədəni fərqlər ortaya çıxmağa 
başladı, hansı ki, sivilizasiyalar daxili əlaqələri güclənməsinin əsas 
səbəbi sayıla bilər.Bu zaman, dövlətlər də əsas olaraq dini və mədəni 
cəhətdən daha yaxın olduqları ölkələrdən dəstək almağa çalışır, 
nəticədə, sivilizasiya amili insan haqlarından iqtisadi əlaqələrə qədər 
beynəlxalq münasibətlərin bütün sferalarında özünü göstərir. Buna 
görə, sivilizasiyalararası toqquşmalar da iki mərhələdə(mikro və 
makro) baş verir. Mikro mərhələyə Hantinqton müxtəlif qruplar və 
bəzən dövlət arasında sivilizasiyaların “qırılma xətləri”ndə baş verən 
münaqişələri aid edir. Makro mərhələdə isə müxtəlif sivilizasiyalara 
aid olan ölkələrin iqtisadi, hərbi sahədə bir-birləri ilə rəqabət 
aparmasının, beynəlxalq təşkilatlarda nüfuzlarını gücləndirməyə 
çalışmasını, öz siyasi və dini dəyərlərini təşviq etməsini göstərir [2, 
29].

Mikro mərhələdə baş verən münaqişələrdən danışarkən statistik 
məlumatlara da müraciət edən Hantinqton soyuq müharibədən 
sonra baş verən 28 münaqişənin 19-nun müsəlmanlar ilə xristianlar 
arasında olmasına diqqət çəkir. 1996-cə ildə çap olunan kitabın 
“İslamın qanlı sərhədləri” bölməsində Bosniyada, Kiprdə, Kəşmirdə, 
Şimali Qafqazda və həmçinin Qarabağda olan münaqişədən bəhs 
edir [1, 255]. Əslində isə, bu münaqişələrdə zərərçəkən tərəf 
müsəlmanlar olmuşdur və hətta bir çox münaqişələr dini, mədəni 
səbəbdən deyil ərazi üzərində olan münaqişələr olmuşdur. Xüsusilə, 
Ermənistan-Azərbaycan Dağlıq münaqişəsi 1980-ci illərin sonu 90-cı 
illərin əvvəlində yaranmış vəziyyətdən istifadə edərək ermənilərin 
Azərbaycan torpaqlarını işğal etməsi faktından başqa bir konteksdə 
nəzərdən keçirilmir.

11 Sentyabr hadisələrindən sonra. 2001-ci il 11 sentyabrda ABŞ-
da baş verən terror aktlarından sonra Hantinqtonun fikirləri yenidən 
aktuallaşmağa başladı. Belə ki, Qərb-İslam, İslam və demokratiya 
fikirləri artıq dünya gündəmində duran əsas məsələlər idi. Bundan 
əlavə, o zamanki ABŞ siyasəti, Corc Buş tərəfindən İran, İraq və 
Şimali Koreyanın “şər oxu” ölkələri elan edilməsi, Əfqanıstan 
və İraqa qarşı hərbi əməliyyatların başlanması “sivilizasiyaların 
toqquşması” nəzəriyyəsinin həm siyasi sahədə, həm də mediada aktiv 

istifadə olunmasına gətirib çıxardı. Qısa bir zamanda bu mövzuda 
yazıların, demək olar ki, bütün məşhur jurnallarda məqalələr dərc 
olunması, hadisələrin kökünün İslamda, mədəniyyətlərarası fərqlərdə 
axtarılması o qədər geniş hal almışdı ki, baş verənlər Hantinqtonun 
nəzəriyyəsinin qələbəsi kimi görünməyə başladı [5. 530]. Bütün 
bunlara baxmayaraq, 11 sentyabr hadisələrindən sonra proseslər 
fərqli konteksdə inkişaf etməyə başladı; terrora qarşı mübarizədə 
müsəlman ölkələri qərblə eyni mövqe nümayiş etdirirdi və hətta 
İranın da dəstəklədiyi qlobal koalisiya yarandı. Bu zaman qlobal 
miqyasda baş qaldıran anti-Amerikanizm isə təkcə İslam ölkələri 
və sivilizasiyalar ilə bağlı deyil, ümumilikdə ABŞ-ın Yaxın Şərq 
siyasətinə olan etiraz idi ki, bir çox hallarda Qərbi Avropa ölkələri 
də aparılan hərbi əməliyyatları dəstəkləmədiklərini açıq bildirirdilər. 
Bu xüsusda, Qərb sivilizasiya və sivilizasiyaların toqquşmasından 
danışmaqsivilizasiyalar daxilində müxtəlif siyasi perspektivləri 
görməzdən gəlmək olardı [6, 95].

Baş verən hadisələr konteksində, 2001-ci ildə Hantinqton 
“Həftənin Xəbərləri”(Newsweek) jurnalında “Müsəlman müharibələri 
əsri”(TheAge of MuslimWars) adlı yeni məqaləsini çap etdirdi. 
Burada o, artıq sivilizasiyalararası toqquşmanın qaçılmaz yox, 
mümkün olduğunu qeyd edirdi. Daha sonra, İslam və Qərb 
sivilizasiyalarının toqquşmasını siyasi faktorları nəzərə almadan 
yalnız ontoloji, dini fərqlərlə bağlamır. Son olaraq, Qərbə qarşı 
düşmən münasibətin ABŞ-ın İsrailə olan siyasətində dəyişiklik 
etməklə yumşadılmasının və beləliklə, gələcəkdə sivilizasiyaların 
toqquşmasınınqarşısının alınması ideyasını irəli sürür[6, 96].

Pyu Araşdırma Mərkəzinin(PewResearchCentre) bu sahədə 
apardığı sorğular nəticəsində görünür ki, heç bir sivilizasiya, 
xüsusilə qərb və islam, böyük əksəriyyət olaraq münaqişə istəyində 
deyil.11 sentyabr hadisələrindən sonrakı 10 il ərzində aparılan sorğu 
zamanı“11 sentyabr hadisələri Qərb və Şərq sivilizasiyaları arasında 
olan yoxsa sadəcə kiçik radikal qrupla olan toqquşma idi?” sualına 
yalnız 35% insan sivilizasiyalararası toqquşma cavabını vermişdir [7].

Bütün bunlara baxmayaraq, bir çox politoloqlar tərəfindən 
kommunist blokunun dağılmasından sonra Qərbin yeni “düşmən” 
olaraq İslam ölkələrini gördüyünü və Hantinqtonun nəzəriyyəsinin 
bu konteksdə ən bariz nümunə olduğu qeyd edilir. Alparslan 
Universitetinin dosenti Murat Aktaş “Avropada yüksələn 
islamofobiya və sivilizasiyaların toqquşması” adlı məqaləsində 1990-
cı illərdən etibarən Qərbdə müsəlmanlara qarşı artan ayrıseçkiliyin 
2001-ci il 11 sentyabr hadisələrindən sonra daha geniş vüsət aldığını 
qeyd edir. Əsas İnsan Hüquqları üzrə Avropa Agentliyinin hesabatına 
görə, Avropada yaşayan və vətəndaşlıq statusu olan müsəlmanların 

27%-nin, belə statusu olmayanların isə 41%-nin ayrıseçkiliyə məruz 
qalmışdır. Təbii ki, islamofobiyanın artmasında təkcə terror aktları 
deyil, iqtisadi böhranlarla artan sosial, iqtisadi məsələlər də böyük rol 
oynayır və bu problemlər sağçı, millətçi partiyalar tərəfindən bir alət 
olaraq istifadə olunur. Nəticədə sosial konfliktlərin əsasında İslam 
sivilizasiyası durmasa da, digər problemlərlə qızışdırılan hadisələr 
bu məcrada inkişaf edərək şiddətlənir [8, 3]. Onu da qeyd etmək 
lazımdır ki, bu kimi etirazlar təkcə müsəlmanlara qarşı deyil, eləcə 
də Avropa Birliyinin siyasətinə qarşı olur ki (xüsusilə Şərqi Avropa 
ölkələrində Aİ-nin iqtisadi və miqrasiya siyasətinə olan etirazlar), 
bu da onu göstərir ki, islamofobiya yalnız ekstremist partiyaların öz 
populyarlıqlarını artırmaq üçün istifadə etdiyi bir amildir. 

11 sentyabr hadisələrindən sonra Hantinqtonun tezisinin artıq 
daha real olduğu düşünülsə də, həm beynəlxalq təşkilatlar, həm də 
müsəlmanlar tərəfindən bunun əksini ifadə edən çağırışlar oldu və 
bunun nəticəsində sivilizasiyalararası dialoqu təşviq etmək məqsədilə 
yeni institutlar təşkil olundu. Bu baxımdan, 2005-ci ildə keçmiş BMT 
Baş katibi Kofi Annanın təşəbbüsü, Türkiyə və İspaniyanın dəstəyi 
ilə Birləşmiş Millətlər Təşkilatı tərəfindən yaradılmış olan BMT-nin 
Sivilizasiyalar Alyansını qeyd etmək lazımdır. Bundan daha əvvəl isə 
sivilizasiyalararası dialoqun inkişaf etdirilməsi ilə bağlı, 1998-ci ildə 
o zaman İranın prezidenti olan Məhəmməd Xatəmi tərəfindən BMT-
yə müraciət olmuş və bunun nəticəsində BMT Baş Məclisi tərəfindən 
2001-ci il “Sivilizasiyalararası Dialoq ili” elan olunmuş, lakin 11 
sentyabr hadisələrindən sonra bu ideya kölgə altında qalmışdır [9, 56].

BMT Sivilizasiyalar Alyansı(SA) əsas məqsəd olaraq millətlər 
arasında gərginliyin azaldılması və sülhün təşviqini qarşısına qoyur. 
Beləliklə, “yumşaq güc” olaraq SA ölkələrin, müxtəlif etnik, mədəni 
qrupların arasında dialoqa nail olmalı və konfliktlər qarşısının 
alınmasına yardım etməlidir. Bu məqsədlə SA dövlətlər, beynəlxalq 
hökumət və qeyri-hökumət təşkilatları ilə daimi əlaqədə olur, 
danışıqlar aparır, “Yüksək nümayəndələr” və digər təşkilat üzvləri 
vasitəsi ilə çağırışlar edir, 3-cü tərəflərin – dini liderlər, müxtəlif yerli 
təşkilat rəhbərləri, gənc liderlər və qadın liderlər vasitəsi ilə dini və 
mədəni gərginlikləri yumşaltmağa çalışır [10].

BMT Sivilizasiyalar Alyansı 2008-ci ildən etibarən ən yüksək 
səviyyəli tədbir olaraq Qlobal Forumlar təşkil edir və bu forumlar 
Alyansın üzvü olan ölkələri, görkəmli şəxsləri və təşkilatla 
əməkdaşlıq digər qurumları bir araya gətirir. Təsadüfi deyil ki, 2016-
cı ildə BMT-nin Sivilizasiyalar Alyansının 7-ci Qlobal Forumu hər 
zaman xalqlar, sivilizasiyalar arasında sülhün və dialoqun tərəfdarı 
olan Azərbaycanda keçirilmişdir. Forumun açılışında Azərbaycan 
Respublikasının prezidenti İlham Əliyev demişdir: “BMT-nin 
Sivilizasiyalar Alyansının VII Qlobal Forumuna ev sahibliyi etmək 
bizim üçün böyük fəxrdir. Biz bunu mədəniyyətlərarası dialoq və 
multikulturalizm dəyərlərinin təşviqi sahəsində fəaliyyətimizin 
yüksək qiymətləndirilməsi əlaməti kimi qəbul edirik”[11].

Bundan əlavə, Prezident İlham Əliyevinin Sərəncamına uyğun 
olaraq 2008-ci il dekabrın 2-3-də Bakıda Avropa Şurasına üzv 
dövlətlərin mədəniyyət nazirlərinin konfransı keçirilmişdir. Bu zaman, 
İlham Əliyev tərəfindən mədəniyyətlər və sivilizasiyalar arasında 
səmərəli və effektiv dialoqun qurulmasını nəzərdə tutan "Bakı 
prosesi"nin əsası qoyulmuşdur. Prosesin davamı olaraq 2011-ci ildən 
etibarən 2011-ci il 7-9 aprel tarixlərində 102 dövlətin və 10-dan artıq 
beynəlxalq təşkilatın nümayəndələrinin iştirakı ilə 1-ci Ümumdünya 
Mədəniyyətlərarası Dialoq Forumu Bakıda keçirilmişdir.Ümumdünya 
Mədəniyyətlərarası Dialoq Forumu Azərbaycanın irəli sürdüyü, 
hər iki ildə bir dəfə olmaqla keçirilən və BMT-nin Sivilizasiyalar 
Alyansı, YUNESKO, Avropa Şurası, AŞ-nın Şimal-Cənub Mərkəzi 
və İSESKO-nun dəstəklədiyi təşəbbüsdür[12, 133].

Yekun olaraq qeyd etmək lazımdır ki, nə Qərb-Xristian, nə də 
İslam dünyası sivilizasiyalararası dialoqu inkişaf etdirmək üçün 
xüsusi səy göstərməmişdir. Müasir dövrdə isə qloballaşma və 
beynəlxalq münasibətlərin mövcud inkişafı iki sivilizasiya arasında 
əlaqələrin qarşılıqlı hörmət və anlaşma şəraitində inkişafına əsas 
yaradır. 11 sentyabr hadisələrindən sonra proseslərin inkişafı da 
göstərdi ki, hər iki sivilizasiya və həmçinin beynəlxalq təşkilatlar, 
müxtəlif hökumət və qeyri-hökumət institutları sivilizasiyalararası 
dialoqun və dinc yanaşı yaşamanın bəşəriyyətin gələcək inkişafı üçün 
yeganə yol olduğu fi krindədirlər. Hantinqtonin qeyd etdiyi kimi, 
yaxın gələcəkdə universal bir sivilizasiya olması mümkün görünməsə 
də, mövcud sivilizasiyalar dünyanı öz aralarında müxtəlif hissələrə 
bölməyi deyil, bir-biriləri ilə yanaşı yaşamağı öyrənməlidirlər. 

«Столкновение цивилизаций» и 
Западно-Исламские отношения

T.R.Salmanzade
РЕЗЮМЕ

В этой статье была проанализирована теория Самуэля 
Хантингтона «Столкновение цивилизаций» и ее подход к 
современным международным отношениям, а также критика в 
некоторых случаях. Кроме того, исторический контекст отношений 
Запада и Ислама, который Хантингтон определил в качестве 
основных противоборствующих сторон, меняет эти отношения 
после исследованных атак 11 сентября. Наконец, исследованы 
современные институты развития межцивилизационного диалога 
и дальнейшие перспективы возможного сотрудничества между 
упомянутыми цивилизациями.

The ‘Clash of Civilizations’ and West-Islam Relations
T.R.Salmanzade

SUMMARY
In this article Samuel Huntington’s ‘Clash of Civilizations’ theory 

and its method of approaching contemporary International Relations 
have been analyzed and also criticized in certain cases. Furthermore, the 
historical context of West and Islam relations, which was defi ned as the 
main confrontation parties by Huntington, changes in this relations after 
9/11 attacks researched. Finally, contemporary institutes for developing 
inter-civilizational dialogue and future perspectives of possible 
collaboration between the mentioned civilizations investigated.

DƏYƏR ANLAYIŞININ 
MAHİYYƏTİNƏ DAİR

VƏFA RƏCƏBLİ
Bakı Dövlət Universiteti

Fəlsəfə

Dəyərlər insan, cəmiyyət və bəşəriyyət üçün mühüm əhəmiyyət 
kəsb edən, insan və cəmiyyətin fəaliyyətinin əsas hərəkətverici 
qüvvəsi olan, subyekt-obyekt münasibətlərində fərdi və sosial 
baxışları müəyyənləşdirən, maddi və ideal varlıqların sintezini 
təşkil edən (əşyalar, proseslər, bilik və modellər və s.) rasional və 
irrasional konstruksiyaların mürəkkəb vəhdət formasıdır. 

 Sosial və mənəvi dəyərlər fərdin digər insanlarla, cəmiyyətlə 
əlaqəsini təmin edir və bu əlaqə vasitəsilə fərd öz varlığını 
genişləndirir. Fərd öz varlığını həm cəmiyyətdə, həm də mənəvi 
sferada genişləndirmək üçün müxtəlif dəyərlərin yaradıcısına 
çevrilir. Çünki bu yaradıcılıq prosesi, ona öz varlığının fövqünə 
çıxmağa və əbədiyyət qazanmağa imkan verir. Deməli, insan 
dəyərləri dəyərləndirmək vasitəsilə individual səviyyədən sosial, 
sosial səviyyədən ümumbəşəri, ümumbəşəri səviyyədən metafizik 
səviyyəyə qədər özünü reallaşdıra və təsdiq edə bilir. Bu prosesdə 
həm də dəyərlərin özü inkişaf edir və şəxsiyyətin bütün mənəvi 
potensialının təzahürü kimi ortaya çıxır. Onun irrasional və rasional, 
prior və aprior potensialı sinergetik şəkildə fəaliyyətə keçir. Təbii 
ki, insan bütün aksioloji proseslərin yeganə generatoru rolunda 
iştirak etdiyi üçün, aksioloji tədqiqatların əsas obyekti də insan 
olmalıdır.

 İnsan, sosial varlığın mütləq bir səbəbi kimi deyil, müxtəlif 

sistemlər arasında bir vasitəçi, ötürücü kimi dəyərləndirilməlidir. 
Əgər, K.Yunqun “kollektiv şüuraltı” nəzəriyyəsinə nəzər salsaq 
görərik ki, sosial varlığın subyekti olan insan tarixi yaddaşın müasir 
dövrə keçidində körpü rolunu oynayır. Onun şüurunda və sosial 
davranışlarında “kollektiv şüuraltı”nın və onun arxetiplərinin 
rolu böyükdür. İ.Kantın “aprior bilik” ideyası da təsdiq edir 
ki, sosial idrakın mahiyyətində dayanan və onu idarə edən 
dəyərlərin strukturunu təşkil edən informasiyalar ekzistensial və 
transsendentaldır. Onlar insanın şüurlu və şüuraltı refleksiyası ilə 
dəyərlərin yaranmasında və inkişafında iştirak edirlər. Lakin buna 
baxmayaraq, fərd aksioloji generator rolunda olmaqla yanaşı, həm 
də bu obyektiv proseslərdə öz subyektiv bioloji və intellektual-
psixoloji başlanğıcını qoruyub saxlayır. Onun yaradıcılığı və 
özünüdərki vasitəsilə cəmiyyətə ötürülən dəyərlər obyektivləşsə 
də, öz xarakteri etibarilə subyektivlik kəsb edir. Çünki bu dəyərlər 
fərdin zəkası, iradəsi, hissiyyatı və davranışı ilə formalaşır. 

 Dəyərlər mahiyyətcə subyektiv xarakter daşısa da, həmçinin, 
ictimai fenomendir. Dəyərlər aksioloji baxımdan əsasən subyekt 
və obyekt kontekstində araşdırılır. Yəni, fərdin öz şəxsi dəyərləri 
olduğu kimi, hər bir cəmiyyətin də öz sosial dəyərləri vardır. 
Sosial idrakda sosial dəyərlər nə qədər mühüm rol oynasa, onların 
formalaşmasında fərdi dəyərlər də əhəmiyyətli yer tutur. Sözügedən 

iki tərəf ayrılmaz vəhdətdə çıxış edir. İnsanın fövqündə duran dəyər 
olmadığı kimi, dəyərin də fövqündə insan yoxdur. Sosial dəyərlər 
nə qədər universal olsa da, özündə həmişə fərdi səpki daşıyır. 
Daha dəqiq desək, insanın şüurunda ideal substansiya qismində 
mövcud olan dəyərlər sosiallaşana qədər fərdi xarakter daşıdığı 
kimi, sosial dəyərə çevriləndən sonra da bu xassəsini itirmir. Çünki 
mədəniyyət vasitəsilə ötürülən universal dəyərlər fərdlərin şüurunda 
və hissiyyat aləmində fərdiləşərək subyektiv xarakter alır, həm də 
bunun əksi olan proses baş verir. Subyektiv dəyərlər cəmiyyətin 
vahid ideologiyası və dini dünyagörüşü kontekstində universallaşır. 
Bu universallıqda hər bir fərdin öz hissi, zövqü və düşüncə payı 
azalmaqda davam edir. 

Dəyərlərin ontologiyası, insanın şüur və mənəviyyatının 
araşdırılması ilə birbaşa bağlıdır. Çünki fərdin idealından 
qaynaqlanan dəyərlər İ.Kantın “aprior bilik” ideyasının inkişaf 
etdirilməsini tələb edir. Buna görə də, müasir tədqiqatçılar 
dəyərlərin subyekt və obyektinin axtarılmasına, onların subyektiv 
ontologiyasının dialektik metodlar kontekstində tədqiqinə mühüm 
əhəmiyyət verirlər. 

Dəyərlər öz mahiyyətinə görə obyektiv, sosial və obyektiv-
subyektiv xarakter daşıyır və o, funksional əhəmiyyət və fərdi məna 
vasitəsilə səciyyələnərək praktiki fəaliyyətin nəticəsi kimi ortaya 
çıxır.

 Dəyərlərin mahiyyəti məsələsi mürəkkəb və çətin anlaşılan 
məsələdir. Ənənəvi olaraq dəyərlər bütün vahid bir substansiya 
hesab olunmuşdur. Əgər bütün dəyərlərin generatoru insandırsa, o 
zaman, dəyərlərin ayrıca bir substansiya hesab olunması nə qədər 
doğrudur? 

 Dəyərlərin strukturu intensionallıq, simvol və anlayış 
tərkibindən, onun mövcudluq və təzahür səviyyəsi isə əhəmiyyət, 
məna və təcrübədən ibarətdir. 

 1. İntensionallıq - deyəndə, subyektin daxili potensialından 
cəmiyyətə istiqamətlənən məqsədyönlü təsir prosesində (istək, 
iradə, tələbat, maraq, mənəvi enerji) sosial mühitin dəyişməsi 
nəzərdə tutulur. Bu, özünü həm də ənənəvi cəmiyyət normalarına 
etiraz şəklində və ya cəmiyyəti dəyişən innovativ ideyalarda 
biruzə verə bilir. L.Qumilyovun ifadəsi ilə desək, cəmiyyət içində 
meydana çıxan bu sonuncu tip şəxslər və sosial qruplar passionar 
elementlərdir. Onlar cəmiyyəti yeniləyən və onu ətalət durumundan 
çıxaran dəyər generatorlarıdır. Tarixdə böyük inqilabi hərəkatların 
təməlində intensional qruplar dayanırlar. Bəzən bu real güclərin 
potensialından öz məqsədləri üçün istifadə etməyə çalışan və edən 
siyasi liderlər də olur. İntensionallıq həm rasional, həm də irrasional 
xassəyə malikdir. Subyektdən obyektə cəhd prosesində bütün daxili 
potensiallar bir araya gələrək özünü reallaşdırmağa çalışır.

 2. Simvol - dəyərlərin strukturunu təşkil edən irrasional, 
təhtəlşüur və mücərrəd tərkibə malikdir (K.Q.Yunq, Q.Vernon, 
E.Fromm). O, özünü bütün dəyərlər sistemində, xüsusilə mənəvi 
dəyərlərdə, çox vaxt da mifik təfəkkür formalarında biruzə verir. 
Simvollar müəyyən anlayış və işarələrdə təcəssüm olunsa da, məna 
yükü baxımından çox mücərrəd və dərin məzmuna malikdirlər. 
Burada mədəniyyət vasitəsilə ötürülən sosial-tarixi informasiyalar, 
təcrübə, mənəvi keyfiyyətlər və həyəcanlar sinkretik əlaqədə 
mövcuddurlar. Bunlar ümumiləşdirilmiş mücərrəd simvolların 
zahiri görüntüsündə ifadə olunurlar. Q.Vernon simvolu fərdin ətraf 
mühitlə hormoniyasını təmin edən işarə və mənanın vəhdəti, fərdin 
özünütəsdiq forması hesab edir [10; s. 123-124]. 

 Simvolun formalaşmasında iştirak edən sosial qruplar ona 

həm şüurlu, həm də şüuraltı şəkildə dəyər verirlər. Çünki onu öz 
mənəvi varlıqlarının ayrılmaz bir hissəsi hesab edirlər. Simvollar 
həmin sosial qrupların şüuraltı aləmində, “kollektiv şüuraltı” 
konstruksiyasında sosial davranışları müəyyənləşdirən arxetiplərlə 
birbaşa və dolayısı ilə bağlıdırlar. Müəyyən sosial durumlarda 
arxetiplər simvollara olan refleksiya ilə ictimai şüur səviyyəsinə 
qədər yüksələ bilir. Gərgin tarixi durumlarda və tarixi keçid 
dövrlərində simvollar ictimai proseslərin idarə olunmasına güclü 
təsir göstərir. Çünki onlar mövcud cəmiyyətin şüurunu onun tarixi 
şüuru ilə bağlayan assosativ məzmuna malikdirlər. Məsələn, SSRİ-
nin süqutu ərəfəsində postsovet məkanında milli, dini və etnik 
simvolların meydana çıxması və mövcud durumla tarixi yaddaşı 
bir araya gətirən assosasiyaların fəallaşması müşahidə olunmuşdur. 
Bu simvolların bir hissəsi öz əksini milli dövlətlərin bayraqlarında 
və dövlət atrubutlarında tapır. Azərbaycan bayrağında olan 
səkkizgüşəli ulduz, hilal, rənglər çox dərin məzmuna malik olan 
simvollardır. 

 3. Anlayış - bütün dəyərlərin strukturunu təşkil edən rasional və 
məntiqi tərəfdir. O, yalnız rasional təhlil obyektlərində (etik, siyasi 
və sosial dəyərlərdə) deyil, həm də irrasional obyektlərin (ezoterik, 
dini və mistik dəyərlərin) təhlilində istifadə olunur. Bu onunla 
izah olunur ki, rasional anlayışlarda irrasionallığın, irrasional 
anlayışlarda rasionallığın bu və ya digər şəkildə öz payı vardır. 
Məsələn, azadlıq və ədalət anlayışlarının konkret rasional tərkibi 
hüquq və siyasi nəzəriyyələrdə əks olunursa, onun irrasional tərkibi 
həmin anlayışların dini və mistik şərhində meydana çıxır. 

 Dəyərlərin mövcudluq və təzahür səviyyəsi isə əhəmiyyət, 
məna, təcrübə tərəflərindən ibarətdir. Q.Rikkert bu üç anlayış 
arasında məntiqi əlaqə quraraq, onların dəyərlərin ontologiyasında 
mühüm əhəmiyyətini vurğulamışdır. 

 1. Əhəmiyyət – fərdin daxili və ətraf aləmi ilə əlaqə zəncirini 
yaradan mühüm dəyər komponentidir. Bu əlaqənin təməlində fərdin 
həyatının mənasını təşkil edən maraqları dayanır. Maraqlar, onun 
ətrafdakı obyektləri dəyərləndirməsinə və beləliklə də, dəyərlərin 
yaranmasına səbəb olur. V.Vasilenkoya görə, dəyər məhz əhəmiyyət 
vasitəsilə birinin varlığını digəri üçün açıqlayır [1; s. 33]. Obyekt nə 
qədər dərin məzmuna malikdirsə, ona verilən əhəmiyyət səviyyəsi 
də bir o qədər yüksək olur. Əhəmiyyət səviyyəsi əksər hallarda 
məzmun səviyyəsi ilə ölçülür. R.Hartman bunu formal aksiologiya 
kontekstində “dəyərlərin ölçülməsi” (measurement of values) 
meyarı hesab etmişdir [9; s. 39]. 

 Hər bir fərd əhəmiyyət verdiyi obyektlərlə həm dəyərləri 
yaradır, həm də onların vasitəsilə özünü reallaşdırır. Bu, obyekt və 
subyekt münasibətlərində sərhədlərin aradan qaldırılmasına şərait 
yaradır. Qeyd olunan dərketmə prosesində subyekt obyektləşir, 
obyekt isə subyektivləşir. Yəni, sosial idrak prosesində dualizm 
ortadan qalxır. Məsələn, insanda vətən sevgisi fenomeni buna misal 
ola bilər. Vətən uğrunda canından keçən və ölümə şüurlu şəkildə 
getməyə hazır olan insanların idrakında vətən subyektdən kənar bir 
obyekt kimi dəyərləndirilə bilməz. Çünki, onun vətən obyektinə 
verdiyi əhəmiyyət elə bir dəyərə çevrilir ki, bu onun subyektiv 
varlığının ayrılmaz hissəsi olur. Yaxud, ananın öz övladına verdiyi 
əhəmiyyət elə bir dəyərdir ki, onda subyekt-obyekt dualizmini 
müşahidə etmək çox çətindir. Dəyərlərdə əhəmiyyət komponenti 
vəhdət və harmoniyaya yönəldən yüksək mənəvi şüurun 
formalaşmasında mühüm rol oynayır. 

 Q.Rikkertə görə, fayda və dəyərləndirmənin özü dəyər olmasa 
da, onlar əhəmiyyət baxımından dəyərləri gerçəkliyə bağlayırlar. 

Onun fikrincə, dəyərlər subyekt və obyektin fövqündədirlər. O, 
yazır: “Dəyərlər fiziki və psixoloji gerçəkliklərlə bağlı deyildir. 
Onların mahiyyəti faktologiyada deyil, əhəmiyyətindədir. Dəyərlər 
ancaq gerçəkliklə əlaqədardır və bu əlaqənin iki mənası vardır. 
Birincisi, dəyər, obyektə elə birləşə bilər ki, o, faydalı olar. O, 
həmçinin, subyektin fəaliyyəti ilə də elə birləşə bilər ki, bu 
fəaliyyət dəyərləndirməyə çevrilər” [4; s. 55]. Q.Rikkert problemə 
subyekt-obyekt kontekstində deyil, gerçəklik-dəyərlər çərçivəsində 
baxmağın tərəfdarı idi. Ona görə, subyekt-obyektdən ibarət olan 
gerçəklik dəyərlərlə ziddiyyətdədir və dünyada problemlərin 
mahiyyəti buradan qaynaqlanır.

 2. Məna – dəyərlərin formalaşmasında ilk səbəb funksiyasını 
və əhəmiyyət ilə təcrübə arasında əlaqə rolunu oynayır. Çünki 
fərdin daxilindəki fenomenlərin və onun ətrafındakı obyektlərin 
dəyərləndirilmə səviyyəsi, ona verilən məna ilə ölçülür. Məna 
dəyərlərin təzahür forması kimi meydana çıxır. Fərdin məqsəd və 
iradəsi arasında dinamik əlaqəni yaradan məna, həm səbəb, həm 
də nəticə kimi aşkar olunur. O, səbəb kimi fərdi ideala, nəticə kimi 
idealın reallaşdırılmasına təşviq edir. Subyekt bu səbəb və nəticə 
əlaqəsində özünü dərk edir. Lakin, nəticə mənanın ideal səviyyəsini 
əks etdirə bilmədiyi üçün, onun səbəbini təşkil edən ideallıq 
daima dəyərlərin transsendental xarakter daşımasına səbəb olur. 
Əslində bu, iradənin məqsədə doğru istiqamətlənməsinə təmin edən 
aksioloji mexanizmdir. Əks təqdirdə, dəyərlərin sosial ontologiya və 
epistomalogiyada aparıcı rolu ortadan qalxar və sosial idrak prosesi 
dialektik xarakterini itirər. 

 Dəyərlərin məna komponenti insanın mənəvi sferasının ən 
dərin, təhtəlşüur səviyyəsini təşkil etməklə yanaşı, həmçinin, 
Həqiqət, Xeyir, Gözəllik kimi yüksək mədəni-tarixi dəyərlərin 
ortaya çıxmasına şərait yaradır. Bu dəyərlərin substansiyasını 
insanın mahiyyətində, məna kontekstində araşdırmaq lazımdır. 
Bu baxımdan, aksioloji və sosial idrak istiqamətində aparılan 
araşdırmaların nəticəsi, insanın mənəvi varlığının dərkini zəruri 
edir. 

 Şərq təfəkküründə mənanın nəzəri aspektlərinin daha güclü 
olduğunu və onun praktikada təcəssüm olunmadığını müşahidə 
ediriksə, Qərb təfəkküründə onun praktiki tərəfinin üstün olduğunu 
və nəzəri substansiyadan ayrıldığını görürük. Əslində isə, dəyərlərin 
inkişafında və onların dərk olunması prosesində onun nəzəri və 
praktiki tərəfləri bir-birini tamamlamalıdır. Bu, sosial təkamül 
prosesinin keyfiyyət baxımından daha da təkmilləşməsinə şərait 
yaradar. 

 Dəyərlərin əsas komponentini təşkil edən mənada məqsəd 
amili subyektin iradəsini ideala yönləndirən bir vasitə kimi “Nəyə 
görə mən bu işi görürəm?” və “Bu işin sonunda məni nə gözləyir?” 
kimi fundamental suallara cavab tapmağa vadar edir. Bu özünüdərk 
prosesi sosial idrakın əsas komponentini təşkil edir [6; s. 38]. 
Marksist yanaşmaya görə isə, məqsəd, dərkolunan zərurətdir. Bu 
yanaşmaya görə, dərkolunmayan məqsəd, məqsədyönlü şəkildə 
sosial dəyər yarada bilmir və abstrakt subyektiv səviyyədən kənara 
çıxmaq imkanlarını itirir. İqtisadi tələbat sosial dərketmə prosesinin 
əsas təkanverici qüvvəsinə çevrilir. Lakin bir çox fenomenologiya, 
postmodernizm və digər fəlsəfə məktəblərinin nümayəndələri 
(A.Berqson, M.Merlo-Ponti və s.) buna qarşı çıxaraq, subyekt 
və obyekt münasibətlərinin bazasında yalnız iqtisadi tələbatların 
deyil, çoxşaxəli mədəni-mənəvi amillərin dayandığını qeyd edirlər. 
Onlara görə, cəmiyyətdə məqsəd yaradan və ona doğru yönləndirən 
tələbatların özü dəyərlərin mahiyyətini nəinki təşkil edirlər, hətta 
onların məna komponentinin nəticəsi kimi ortaya çıxırlar [3;s. 150]. 

 Məna bir axtarış prosesi və ya fərdin özünüdərk cəhdidir. 
V.Frankl bunu, “nooloqiq ölçü” və ya özünün fövqünə çıxmaq kimi 
dəyərləndirir. Ona görə, insanın bioloji və sosial valığının fövqündə 
mövcud olan “ruhun noetik ölçüsü”ndə dəyərlərin mahiyyətində 
dayanan məna sferası vardır [7; s.130]. Məna özü məqsəd 
deyildir. Məqsəd, mənanın içindəki mənanı tapmaqdır. Dəyərlərin 
mahiyyətində gizlənən sirr budur. İ.Kanta görə bu sirli məna aprior 
bilikdir. Hər bir obyektin və ya fenomenin, yaxud dəyərlərin içində 
gizlənən məna içində mənanın irrasional axtarışı, bumeranq kimi 
subyektdən özünə qayıdır. Çünki insandan kənarda məna olmadığı 
kimi, mənadan kənarda da insan yoxdur. Bu baxımdan, aksioloji 
tədqiqatların mərkəzi insandır.

 Q.Rikkertə görə, mənaya anlamaq vasitəsilə deyil, şərh 
vasitəsilə daxil olmaq mümkündür. Buna görə də, o, mənanın 
dəyərlərin tərkibinə daxil olmadığını və yalnız, “dəyərlərə işarə 
etdiyini” bildirir. Ona görə, dəyərlər obyektiv mənaya malikdir. 
Məna, varlıq və dəyərlər aləmi arasında vasitədir. Bu baxımdan, 
mədəniyyət, özündə daşıdığı məna ilə hər iki aləm arasında 
əlaqələndirici rolunu oynayır [5; s. 35]. 

 M.Veber dəyərlərin mənasına şərh yolu ilə daxil olmağın 
mümkün olmadığını bildirir. Çünki hər bir şərh subyektiv xarakter 
daşıdığı üçün, hər hansı bir obyektə verilən şərhdə şərhçinin 
subyektiv baxışları üstünlük təşkil edir. Bu baxımdan, dəyərlər 
obyektiv olaraq şərhin fövqündə qalır. Şərhçinin dəyərlərə verdiyi 
qiymət, dəyərlərin yalnış istiqamətdə anlaşılmasına səbəb olur. 

Çünki dəyərlər tarixi proseslərin və səbəb-nəticə əlaqələrinin 
fövqündədir. Ona görə, empirik metodlar da dəyərlərin müəyyən 
mədəniyyət kontekstində dəyərləndirilməsinə şərait yaradır [2; s. 
44]. 

 Dəyərləndirmə prosesinin tərkib hissəsi olan məntiqi və intuitiv 
şərh subyekt üçün dəyərin əhəmiyyətini artırır. E.Levinas dəyərlərin 
formalaşmasında dilin rolunu və hermenevtik metodları önə çəkən 
M.Haydeqqerin ənənəsini davam etdirərək bildirir ki, mənanın 
ortaya çıxmasında iştirak edən təcrübə dil və onun simvolları ilə 
əlaqəlidir. Dəyərlərin mahiyyətində mənanın müstəqil substansiyası 
yoxdur. Məna subyektin əhəmiyyət verdiyi dəyərlərdə təcrübə yolu 
ilə meydana çıxır [3; s. 129]. 

 Hər bir iradənin məqsədini təşkil edən məna müsbət və ya 
mənfi  ola bilər. Məsələn, xoşbəxt olmaq məqsədi və ona doğru 
edilən cəhd müsbət tendensiya kimi qiymətləndirilir. Bu baxımdan, 
xoşbəxtlik dəyəri ümumbəşəri xarakter daşıyır. Lakin bu dəyərə 
verilən məna hər bir fərdə görə dəyişə bilər. Bir qrup insan üçün 
xoşbəxtliyin mənası maddi zənginlik, digəri üçün sağlamlıq, 
başqa birisi üçün mənəvi azadlıq və digər amillər ola bilər. Bunlar, 
fərdlərin xoşbəxtlik anlayışına verdikləri məna yükü və bu mənaya 
verdikləri əhəmiyyətdir. Bu məna və əhəmiyyət, onların həyat 
fəaliyyətinin əsasında dayanan dəyərlərə çevrilir. Əslində, bu 
dəyərlər bir-birini istisna etmir, əksinə bir-birini tamamlayırlar. 
Bu baxımdan onlar xoşbəxtlik anlayışının fərqli atributlarına 
əhəmiyyət verərək, vahid məna kontekstində fəaliyyət göstərirlər. 
Çünki xoşbəxt olmaq üçün zənginlik, sağlamlıq, mənəvi azadlıq 
və digər amillər vacibdir. Deməli, dəyərlər substansional baxımdan 
pozitiv fenomenlərdir. Neqativ olan amil, məqsədə çatmağın üsul 
və vasitələrində meydana çıxır. Məsələn, həm öz zəhmətinlə, 
həm də digərlərinin zəhmətini istismar etməklə də zənginləşmək 
mümkündür. Yaxud, digərlərinin sağlamlığına zərər verməklə 
öz sağlamlığını qorumaq mümkün olduğu kimi, öz sağlamlığını 
digərlərinin zülmü üzərində qurmamaq da olar. Lakin xoşbəxtlik 
dəyərinə ucalmaq istəyən şəxslərin üsul və vasitələrinin əxlaqi 
dəyərlər baxımdan təhlili, onların neqativ və pozitiv xarakterini 
ortaya qoyur.

 3. Təcrübə - subyektin əhəmiyyət verdiyi dəyərləri emosional-
psixi (həzz, həyəcan, qorxu, ağrı, vəcd) və əqli-mənəvi (sevinc, 
kədər, sevgi, nifrət) şəkildə hiss etməsi və onları həyat tərzinin 
ayrılmaz hissəsinə çevirməsi ilə bağlıdır. O, dəyərlərin dərk 
olunması prosesində mühüm amildir. Hisslərlə bağlı təcrübənin 
yaratdığı dəyərlər vital və gedonist xarakterlidir. Etik və ekzistensial 
dəyərlər hisslərlə bağlı yaranmır. 

 Təcrübə subyektivdir və o, fərdin hissləri, duyğuları ilə daha 
çox bağlıdır. Çünki onu rasional-məntiqi şəkildə sonadək izah 
etmək mümkün deyildir. Təcrübə vasitəsilə subyekt dəyərlərin 
mahiyyətinə daha dərindən varmaq imkanı əldə edir. Çünki o, 
təcrübə prosesində dəyərləri obyekt kimi deyil, özünün daxili 
substansiyası kimi hiss edərək mənimsəyir. Təcrübə sosial 
dəyərlərin subyekt üçün əhəmiyyət səviyyəsini müəyyənləşdirir. 
Onun fövqündə istənilən sosial dəyər formal xarakter daşıyır. 
Təcrübə olunan dəyər nə qədər gərgin emosional-psixi və əqli-
mənəvi xarakter (əzab, əziyyət, fədakarlıq) daşıyırsa, onun subyekt 
üçün əhəmiyyəti bir o qədər yüksək olur. Təcrübə mərhələsindən 
keçməyən dəyər subyekt üçün dəyər əhəmiyyəti daşımır və dolayısı 
ilə sosial dəyərə çevrilmir. Deməli, sosial dəyərlərin mahiyyətində 
dərin subyektiv emosional-psixi və əqli-mənəvi faktorlar dayanır. 

РЕЗЮМЕ
О сущности понятия ценности

 В наше время сущность ценностей, их классификация, 
их отношения с человеком и обществом, не были решены и 
стали предметом широких дискуссий.Интерес к проблеме 
обусловлен социальной необходимостью. Потому что в сущности 
социального познания стоит также, аксиоматическая онтология. 
Без понятия сущности ценностей, невозможно понять социальную 
деятельность и поведенческие нормы. Негативная оценка 
ценностей для одной группы, которые являются позитивными 
для другой социальной группы, а также ценности, которые дают 
прогрессивные результаты для одних, являются регрессивными 
для других, или тот факт, что для одних ценности которые не 
имеют никакого значения, а для других превращается в идеал - 
движущая сила социальной деятельности. Нет необходимости 
говорить о социальных закономерностях, не исследуя эту силу и 
ее механизм.

SUMMARY
About the essence of the concept of value

Currently, the content of values, their classifi cation, their 
interrelation with individuals and society is not completely clarifi ed, 
and is a matter of discussion. The reason of interest in this problem 
is the actuality of such kind of problems for modern society. 
Another reason may be a social necessity, because the content of an 
epistemology includes an axiological ontology. It is impossible to 
understand social action and behavior patterns without understanding 
the content of values. The question of whether progressive or ideal 
values for one social group can be regressive or insignifi cant for 
another is the main force that causes all social actions in society. It is 
useless to study social regularity without studying this force and its 
mechanism.

АНАЛИЗ ИЗМЕРЕНИЯ 
ИНДЕКСОВ НАЦИОНАЛЬНОЙ 
КУЛЬТУРЫ АЗЕРБАЙДЖАНА

АЙТЕКИН ГУСЕЙНОВА
Институт Философии НАНА

Культура

В XXI веке наблюдается тенденция возвращения термина 
“национальной культуры” в лоно международных отношений. 
Если понятие “национальной культуры” как феномена в 
международных отношениях и было объектом исследования 
многих ученых прошлого столетия, то в основном это было 
в качестве дополнительного элемента в международных 
отношениях. В настоящее время национальная культура 
является одним из центральных элементов, наиболее часто 
используемых для объяснения определенных явлений 
международных отношений. Кроме того, культурный фактор 
ученые затрагивают тогда, когда нужно детерминировать или 
спрогнозировать определенное внешнеполитическое решение, 
принимаемое главой того или иного государства.

В рамках существующей концепции социального 
конструктивизма культура является основным фактором 

влияющим на международные отношения государства. 
Согласно конструктивизму, государство-актор через свой 
дискурс создает конструкты, воздействующие на поведение и 
действия государства, на его идентичность и формирование 
имиджа. Все это ведет свое начало от центрального элемента 
культуры – ценностей, которые являются основными 
ориентирами в поведении и реакциях людей в данном обществе; 
именно ценности определяют поведение представителей 
данной национальной культуры [1;10]. Через ценности можно 
судить об определенных явлениях нашей жизни через призму 
“Добра” и “Зла”. Ценности статичны и для того, чтобы их 
поменять требуется очень продолжительное время. Но для 
того чтобы проанализировать национальную культуру знание 
ее основных ценностей недостаточно, необходимо измерить 
данные ценности и сравнить.

Известный голландский социолог Г. Хофстеде выделил 
основные показатели измерения ценностей национальной 
культуры государства:

1. Дистанция власти (Power Distance) (PDI).
2. Индивидуализм/Коллективизм (Individualism versus 

Collectivism) (IDV).
3. Напористость (Мужественность/Женственность) 

(Masculinity versus Femininity) (MAS).
4. Стремление избежать неопределенность (Uncertainty 

Avoidance) (UAI).
5. Стратегическое мышление (Ориентация на 

краткосрочность или долгосрочность) (Long-Term Orientation) 
(LTO) (была добавлена на основе исследования М.Х.Бонда в 
1983 и результатов его опроса при поддержке Г. Хофстеде).

6. Сдержанность (Indulgence versus Restraint) (IVR) (была 
добавлена Михаилом Минковым в 2010 году).

После проведенного исследования были выявлены 
следующие измерения национальной культуры по 
вышеуказанным показателям:

PDI дистанция власти ≈ 61;
IDV индивидуализм/коллективизм ≈ 43;
MAS маскулинность/фемининность ≈ 24;
UAI избегание неопределённости ≈ 85;
LTO долгосрочность ориентации ≈ 46;
IVR потворство желаниям ≈ 21.

Для сравнения можно показать исследования сделанные 
ранее по Азербайджану и сравнить их между собой:

Азербайджан - коллективистское государство с высокой 

Дистанцией власти, с высоким уровнем Избегания 
неопределенности, со средней Долгосрочностью ориентации и 
низкими показателями Напористости и Потворства желаниям.

Как видно из проведенного исследования, показатели 
Долгосрочности ориентации исследования не совпадают 
с показателями М.Минкова и Г.Хофстеде, в то время как 
измерение уровня Сдержанности (Потворство желаниям) в 
общем совпало с показателями этих ученых. Но, как отмечал 
сам Г.Хофстеде в своей книге, данные расчеты по культурным 
изменениям довольно динамичны и могут меняться в 
течение 10-20 лет (одно поколение). Любое изменение в этих 
показателях является результатом экономических изменений и 
политики, проводимой самим государством. 

 Поэтому данное исследование, используя методологию 
вычисления Г.Хофстеде и М.Минкова и рассчитав данные 
метрические показатели, также применило на показателях 
принцип корреляции между ними.

Для более глубокого изучения нужно вначале 
проанализировать каждый из этих показателей: 

1. Высокая Дистанция власти - тип лидера в стране 
организаторский, сильная президентская власть. Чинопочитание 
и принятие сильной президентской власти в Азербайджане 
является закономерным результатом того, что Азербайджанская 
Республика в течение 70 лет находилась в составе СССР, а 
после получения независимости не могла сразу расставить 
приоритеты во внешней политике и умело вести независимую 
от соседей внешнюю политику. В таких случаях население 
страны, которое долгое время находилось в подчиненном 
положении от СССР неравномерное распределение власти 
среди членов общества рассматриваются и принимаются 
адекватно. Но Азербайджан встал на путь демократического 
развития 25 лет назад, и даже будучи демократическим 
государством в нем сильны позиции лидера государства.

2. Средний показатель Индивидуализма - высокий 
показатель индивидуализма свойственен странам с 
демократическим режимом, Азербайджан находится на 
средней черте. Данный показатель коррелирует с показателями 
Дистанции власти: чем выше показатель Дистанции власти, 
тем ниже показатель индивидуализма. Согласно концепции 
Г.Хофстеде, показатель коллективизма свойственен странам, 
имеющим социалистическое прошлое. Переход таких стран к 
индивидуализму является очень долгим и затяжным процессом. 
А страны с высоким уровнем индивидуализма имеют 
демократический режим правления. Также на этот показатель 
влияет уровень развития экономики страны. Предполагается, 
что средний показатель является индикатором быстрого 
развития экономики, так как в постсоветских странах уровень 
индивидуализма обычно очень низкий. 

Ученые Вашингтонского Университета Д. Норз и А. Грейф 
считают, что высокий уровень индивидуализма также влияет 
на увеличение уровня приватизации государственных активов. 
В то время как коллективистское государство характеризует 
низкий уровень приватизации экономики [2; 934]. На данном 
этапе мы наблюдаем тенденцию приватизации в нашей стране, 

Страна 
ДВ, PDI 

ИД, 
IDV 

МН, 
MAS 

ИН, 
UAI ДО, LTO ПЖ, IVR 

Азербайджан     
2000 год     (В) 61 (Н) 22 

Азербайджан 
2016 год (В) 61 (С) 43 (Н) 24 (В) 85 (С) 46 (Н) 21 

 

Г. Хофстеде
Голландский социолог 

а также субсидии и преференциальный режим для открытия 
малого и среднего частного бизнеса и инвестиций.

3. Низкий уровень Маскулинности (Напористости) - 
указывает на то, что в Азербайджане больше ценятся такие 
качества как скромность, напористость не приветствуется и 
все еще сильны устои, требующие быть как все и не слишком 
выделяться. Межличностные отношения ценятся больше, чем 
цель или какое-то задание, необходимое для выполнения. 

4. Высокое Стремление избежать неопределенность в 
Азербайджане показывает отношение общества к изменениям, 
которые рассматриваются как потенциальная угроза. Высокий 
показатель объясняется наличием потенциальной угрозы в 
виде нерешенного вооруженного Армяно-Азербайджанского 
конфликта, который в любой момент может перерасти в 
открытую войну, как это произошло в апреле 2016 года 
после окончания срока действия Бишкекского протокола 
(подписан в мае 1994 года) о временном прекращении огня 
на границе. В Азербайджане с таким латентным конфликтом 
население испытывает высокую напряженность и стремиться к 
краткосрочному планированию вместо ориентированности на 
долгосрочность ориентации.

 Также законы в странах с Высоким индексом Стремления 
избежать неопределенность прописываются очень 
выражено и детально. Изменение и реформы проводятся 

очень медленно, постепенно, чтобы не вызвать негативную 
реакцию общества. Данный показатель противопоставляется 
индексу Коллективизма и Индивидуализма в стране, а также 
показателям Дистанции власти.

5. Долгосрочность ориентации у Азербайджана средняя - 46 
(как в Турции), а в исследовании и Г.Хофстеде и М.Минкова 
- высокая 61 (2000 год). Высокая долгосрочность ориентации 
в 2000-2010 годах предположительно могла быть обусловлена 
экономическими факторами. 

В первую очередь экономической зависимостью от 
экспорта углеводородов - нефти (так называемый “голландский 
синдром”). Во-вторых, притоком инвестиций и зарубежного 
капитала в основном в нефтяной сектор (на основе 
подписанного “Контракта Века”). В-третьих, политической 
стабильностью в регионе и в стране, активным процессом 
интеграции Азербайджана в международные организации в 
целях утверждения своего авторитета на международной арене. 
После получения независимости годы суверенитета сыграли 
роль и в процессе изменения менталитета населения страны, 
который уже начал идентифицировать себя не как тюрки, а как 
“азербайджанцы”.

В 2016 году, через 25 лет после обретения независимости 
население страны полностью привыкло к новой идентичности 
и идеологии “азербайджанства”, экономика выбрала стратегию 

“диверсификации” и развитие не нефтяного сектора. 
Азербайджан как страна уже зарекомендовала себя на мировой 
арене и утвердилась как полноправный участник и организатор 
международных событий. Быстрое развитие банковской 
системы, займов, ипотек и долгосрочных кредитов послужило 
развитию частного предпринимательства и малого бизнеса. 
Поэтому изменение экономической ситуации, а вместе с тем 
и политической жизни страны за последние несколько лет 
вполне могут служить основанием для предположительного 
отклонения и изменения показателя Долгосрочности 
ориентации с высокого на средний.

Также этот показатель может быть выявлен на основе 
средних показателей долгосрочных займов и кредитов, 
если большая часть населения все еще неодобрительно 
относится к долгосрочным кредитам, на что также указывает 
и высокий уровень Избегания Неопределенности, когда люди 
рассчитывают свою жизнь на ближайшую перспективу - 5 лет. 
В то время как например, в Америке большинство населения 
имеет кредиты и долги на следующие 30-50 лет. Г.Хофстеде и 
М. Минков рассчитали этот показатель в США – 26.

6. Низкий уровень Потворства желаниям (высокая 
Сдержанность). В азербайджанском обществе также можно 
связать с религией - исламом, который исповедует большинство 
населения Азербайджана. А в качестве основных целей 
политики население нашей страны видит в установлении 
гражданского порядка, в то время как в обществах с высокими 
показателями Потворства желаниям основной целью политики 
является установление в стране свободы слова. В Азербайджане 
идеология устанавливает стандарт “сильной власти”, с 
помощью которого и возможно налаживание порядка в стране, 
разрешение Нагорно-Карабахского конфликта и ведение 
внешней политики, адаптированной к условиям международной 
среды.

Такое распределение показателей по 6 индексам говорит 
о своеобразии национальной культуры Азербайджана 
и специфике того этапа развития, который он проходит. 
Определив особенности измерений ценностей национальной 
культуры Азербайджанской Республики, можно предположить 
вероятностные сценарии ее дальнейшего развития, выделить 
основные проблемы и сложности, связанные с этим процессом, 
а также пути их разрешения и преодоления с учетом 
специфики и особенностей. Специфика ценностей культуры 
отражается в национальной идее и идентичности, влияющих 
на формирование национальных интересов государства. 
Влияние национальной культуры на международные 
отношения проявляется очень часто в процессе переговоров и 
международной коммуникации. 

Очень часто культурная осведомленность во время 
обсуждения важных вопросов в различных областях играет 
роль позитивного катализатора и помогает завершить данное 
обсуждение в свою пользу [3]. 

Полученные индексы показателей ценностей национальной 
культуры могут быть использованы при решении вопросов 
инвестирования в Азербайджан, составлении любого 

государственного акта, прогнозирования, построения 
возможных сценариев будущего развития общества, а также в 
экономической жизни. 

XÜLASƏ
Bu məqalə Azərbaycanın milli mədəniyyətinin ölçmə 

göstəricilərinin ətrafl ı təhlilini əks etdirir. Həmçinin, mədəni 
dəyərlərin xarici siyasətlə əlaqələri və eyni zamanda dövlətin daxili 
siyasətinin təzahürü kimi də göstərilir. Bu məqalə G. Hofstede 
konsepsiyasına əsaslanan milli mədəniyyət dəyərlərinin sosioloji 
tədqiqatı çərçivəsində əldə edilmiş məlumatlarının açıqlamasının ilk 
cəhddir.

SUMMARY
This article shows thorough analysis of main indexes of the 

national culture of Azerbaijan. It also indicates how cultural values 
are closely related to foreign policy and at the same time bear the 
imprint of the state’s internal policy. This article is the fi rst attempt to 
publish the data obtained in the framework of a sociological study of 
the values of national culture based on the concept of G. Hofstede.

İKİNCİ DÜNYA MÜHARİBƏSİ 
İLLƏRİNDƏ ERMƏNİLƏRİN 
AZƏRBAYCAN TARİXİNİ 
 TƏHRİF ETMƏK CƏHDLƏRİ

Tarixçilər təmsil etdikləri dövrün, sinfin, qrupun nümayəndələri 
olduğundan tarixi hadisələrə münasibət həmişə müxtəlif olub 
və olacaqdır. Bu baxımdan yazılan tarixdə tarixçinin mövzunu 
araşdırmağa başladığı zaman seçilmiş mövzu və kökləndiyi 
ideyalar, mühüm rol oynayır. Lakin elə mövzular vardır ki, onlar 
xalqı milli yaşam tərzi, dövlətçilik ənənələri ilə bir başa bağlı 
olduğundan baş vermiş hadisələrə biganə qalmaq mümkün dey-
ildir. Belə tarix-lərdən biri Azərbaycan xalqının şərəf tarixi olan 
1941-1945-ci illər mühari-bəsində iştirakı tarixidir. Digər tərəfdən 
Ermənistan tərəfindən təcavüzə məruz qalmış, torpaqlarının 
20 faizdən çoxu işğal olunmuş xalqımızın tarixi təcrübəsinin 

öyrənilməsi, səhvlərin aradan qaldırılmasına yönələn tədqiqatlara 
ehtiyac bu tarixin daha dərindən araşdırılması, dostların və 
düşmənlərin müəyyən edilməsi olduqca vacibdir.

Milli mənsubluqdakı xəyanət sindromu. 1941-ci ildə 
müharibə başlayanda ermənilər məkrli planlarını həyata keçirmək 
üçün fürsət yarandığını fikirləşdilər. Onlar «gələcək gün üçün» 
1919-cu ildə daşnak hökumətinin başçısı olmuş Xatisyanı (3) tapıb 
Hitlerə təqdim etdilər və ermənilər almanların sadiq dostu, ədalət 
uğrunda mübariz aparan xalq olduqlarını bildirdilər.

Daşnak hökuməti dağıldıqan sonra gizlənən Xatisyan 1942-
ci ildə Hitlerin xidmətnə girdi. Uzun illər Ermənistanda müxtəlif 

Tarix
MAİS ƏMRAHOV

Azərbaycan Dövlət Pedaqoji Universiteti 
Tarix üzrə elmlər doktoru, professor

rəhbər vəzifələrdə işləmiş mərhum T.Musayev yazır ki, «Hitler 
onu (Xatisayanı-M.Ə.) Qafqaza-Rostov vilayətində ermənilər 
çoxluq təşkil etdiyi Armavir şəhərinə göndərir ki, erməniləri 
səfərbər edib Sovet dövlətinin məğlub olmasına yaxından kömək 
etsin, Hitler Qafqazı zəbt edən kimi Zaqafqaziya üzrə quber-
nator olub Zaqafqaziyada qalmış…azərbaycanlıların kökünü 
kəsə bilsin. Daşnak hökuməti başçısı olmuş Xatisyanı Rostov 
vilayətinin ən çox erməni yaşayan Armavir şəhərinə gətirilib orada 
yerləşdirilməsi və onun planları barədə 1942-ci il iyul-avqust 
aylarında «Pravda» qəzeti öz nömrələrinin btirində karikatura 
vermişdi ki, Hitler onu maşa ilə zibil vedrəsindən çıxarıb ona nələr 
vəd edir». (6, s.214-215)

Daşnak Dro Kanayan da II dünya müharibəsi zamanı Qare-
qin Njde ilə birlikdə faşistlərin tərəfində döyüşür və erməni hərbi 
birləşmələrinin təşkilində fəal iştirak edirlər. Dro kəşfiyyat və 
diversiya məqsədləri üçün Simferopolda yerləşən “Dromedar” 
təşkilatı tərəfindən koordinasiya edilən erməni qruplar yaradır, bu 
təşkilata rəhbərlik edir. 

 Qaregin Njde Könüllü dəstələr adı altında Erməni taboru 
yaradır. İkinci Balkan savaşında yaralanan Nijdeyə Bolqarıstan 
əsgəri vəzifəliləri «Cəsarə xaçı» lə mükafatlandırırlar.(4)

Bəzi ədəbiyyatda və məqalələrdə belə bir fikirlə rastlaşırıq 
ki, müharibə illərində Stalin Qafqaz xalqlarını köçürməyi 
planlaşdırmış, bu qara siyahıda azərbaycanlılar da olmuş, 
lakin Bağırovun qətiyyəti sayəsində Stalin azərbay-canlıların 
deportasiyasından imtina etmişdir. Təəssüf ki, bu barədə əlimizdə 
yazılı rəsmi sənəd yoxdur. Bununla belə məlumdur ki, Türkiyənin 
müharibəyə qoşulmaması SSRİ-Türkiyə münasibətlərini qismən 
dəyişdirdi. Yaranmış şəraitdən məharətlə istifadə etməyi bacaran 
Mikoyan azəbaycanlıların türk oluğunu, Almaniyada mövcud 
olan Azərbaycan legionlarının gələcəkgə SSRİ-yə qarış istifadə 
olunmasının istisna olmadığını, SSRİ-nin cənub sərhədlərində 
türklərin yerləşməsi və müharibənin gedişində Bakı nefti üçün 
türklər tərəfindən təhlükə yaranacığına Stalini inandırmağa cəhd 
etdi və nəticədə azərbaycanlıların deportasiyası məsələsi Siyasi 
büronun müzakirəsinə çıxarıldı. Beriyadan başqa Siyasi Büronun 
bütün üzvləri deportasiyaya razılıq verdilər. Beriya belə hesab 
edir ki, «bu iş» Bağırovun razılığı olmadan həll oluna bilməz. 
İclasdan sonra Beriya Bağırova zəng edərək bəzi tədbirlərin 
görülməsini məsləhət görür. Həmin dövrdə Azərbaycan SSR Xalq 
Torpaq Komissarı olmuş Cəfər Cəfərov xatirələrində yazır ki, 
M.C.Bağırov onu yanına cağırır. O, kabinetə daxil olduqda respub-
lika rəhbərliyinin böyük əksəriyyətinin orada olduğunu görür. 
M.C.Bağırov ona bir neçə günə azərbaycanlı komsomol təşkilat 
rəhbərlərinin kütləvi sürətdə müaribəyə getmək haqqında Stalinə 
teleqram təşkil etməyi tapşırır. 

Fikrimizcə, Bağırovun bu qəbildən olan tədbirləri 
azərbaycanlıların deportasiyasının qarşısını almağa yönəlmişdir. 
Hər halda SSRİ-Türkiyə münasibətlərindəki dəyişikliklər 
deportasiyanın icra müddətini müharibənin sonunadək ləngitdi.

Ermənilərin Azərbaycan tarixini təhrif etmək cəhdləri. 
Məlumdur ki, 1941-ci ildə böyük Azərbaycan şair Nizami 
Gəncəvinin anadan olmasının 800 illiyi münasibətilə hazırlıqlar 
aparılmağa başlanmışdır. Hazırlıqlar çərçivəsində bir sıra əsərlərin 
nəşri nəzərdə tutulurdu. Belələrindən biri Marietta Şaginyanın 
«Nizami Gəncəvi» əsəridir. Əsərin əlyazması Azərbaycan K (b) 

P MK-a göndərilir və əlyazmaya Tarix İnstitutunun direktoru 
İsmayıl Hüseynov rəy hazırlayır. İsmayıl Hüseynovun 15 fevral 
1941-ci il tarixli rəyindən məlum olur ki, M Şaginyan əsərində 
Nizami yaradıcılığını milli Azərbaycan təzahürü kimi deyil, Şərq, 
ümummüsəlman təzahürü kimi təqdim etmiş, ana dilinin milli 
xüsusiyyətləri, milli-psixoloji xarakter arxa plana keçirilmişdir 
(5). Əslində Nizaminin milli mənsubiyyətini tamamlanmamış 
verməklə M.Şaginyan Nizami Gəncəvini azərbaycanlı saymır. Bu 
fakt erməni xislətinin parlaq ifadəsi və Moskvanın Azərbaycana 
qarşı milli siyasətindəki nöqsanlardan biri hesab olunmalıdır. 
Çünki Moskvada Nizami Gəncəvinin Azərbaycan şairi olduğunu 
yaxşı bilirdilər və Bertels, M.Rəfili, H.Araslı bu barədə dəfələrlə 
yazmışlar.

ARPİİSSA-də 1941-1945-ci illərdə SSRİ-nin milli siyasətində 
Azərbaycanın yerinə dair materiallar üzərində işləyərkən SSRİ EA 
üzrə bir sərəncam diqqətimi cəlb etdi. 1943-cü il 4 oktyabr tarixli 
503 №li sərəncamda deyilirdi ki, SSRİ EA Azərbaycan filialının 
istehsalatdan ayrılmadan doktorantı Mosesov Petros Baqdasaroviç 
01 oktyabr 1943-cü ildən 06 aprel 1944-cü il müddətinədək SSRİ 
EA Böyük Vətən Müharibəsi komissiyası üzrə əsas doktorantı 
keçirilir və «Azərbaycanda 1917-1920-ci illərdə vətəndaş 
müharibəsi» mövzusu üzrə doktorant P.B.Mosesova SSRİ EA 
müxbir üzvü İ.İ.Mints elmi məsləhətçi təsdiq edilir. Sərəncamı 
SSRİ EA-nın vitse prezidenti Baykov A.A və SSRİ EA akademik 
katibi N.Q. Bruyeviç (1,v.32) imzalamışlar.

Sərəncamla əlaqədar araşdırmalardan məlum oldu ki, SSRİ 
EA-nın müxbir üzvləri İ.İ.Mints və A. M.Pankratova Azərbaycan 
K(b)P MK katibi M.C.Bağırova 11 fevral 1944-cü il tarixli (№ 
1517ob) məktub göndərərək bildirmişlər ki, SSRİ EA doktorantı 
P.B Mosesov tarix elmləri doktoru elmi dərəcəsi almaq üçün 
«Azərbaycanda vətəndaş müharibəsi (1917-1920-ci illər)» möv-
zusunda dissertasiyası üzərində işləyərkən Azərbaycanın dövlət 
arxivlərində və Mərkəzi arxivlərdə olan və əvvəllər dərc olunayan 
materialları tədiiqata cəlb etmiş, ümumilikdə ölkədə, həmçinin 
Qafqazda baş verən hadisələrin fonunda Azərbaycanda vətəndaş 
müharibəsi tarixini yazmışdır. 

Məktubun sonunda dissertasiya işi haqqında fikir və 
mülahizələrin bildirilməsi xahiş olunur.

Vətəndaş müharibəsi Baş redaksiyası katibliyinin də 
M.C.Bağırova ünvanlanmış 11 fevral 1944-cü il tarixli 1517/OV 
№ li məktubunda da Mosesovun monoqrafiyasının böyük elmi 
maraq və siyasi əhəmiyyət daşıdığı qeyd olunmaqla başa çatması 
bildirilirdi. (1,v.44)

Araşdırmalar göstərdi ki, Mosesovun doktorantura müddəti 
aprelin 1-də başa çatdığından dissertasiyanın müdafiəsi 1944-cü 
il martın ortalarına nəzərdə tutulmuşdur. SSRİ EA müxbir üzvləri 
İ.İ.Mints, A.M.Pankratova və tarix elmləri doktoru, professor İ.M. 
Rozqan rəsmi opponent təyin olunmuşlar. (1,v.30)

Doktorant P.B. Mosesovun «1917-1920-ci illərdə 
Azərbaycanda vətəndaş müharibəsi» mövzusunda doktorluq 
dissertasiyasına SSRİ EA müxbir üzvü İ.İ.Mints (1,v.42) və profes-
sor Pankratovanın rəylərində bildirilir ki, Mosesovun işi həcminə 
görə sanballı və yerinə yetirilməsinə görə ciddi monoqrafiyadır, 
müəllif Azərbaycanın siyasi tarixinin ən mühüm dövrlərindən 
birini açmağa nail olmuşdur. Professor İ.Rozqan da rəyində əsəri 
xeyli tərifləyir və Pankratovadan fərqli olaraq işdə 1917-ci ildə 

Qafqaz cəbhəsinin rolunun zəif işləndiyini qeyd edir. Rəydə, 
həmçinin Bakıdakı əsgər və zabit deputatları sovetlərinin fəaliyyəti 
haqında çox az qeydlər olduğu, neft sənayesinin vəziyyəti və 
neftçilərin sahibkarlarla mübarizəsi, Bakı neft müəssisələrinə fəhlə 
nəzarətinin elementlərinin göstərmədiyi qeyd olunur. 

Rozqanın fikrincə, Azərbaycan zəhmətkeşlərinin mübarizəsinin 
geniş mənzərəsi yaradılmamışdır. Nəhayət, rəyçi fəsillərin 
yerləşdirilməsi haqqında məsləhətlər verir. Təbii ki, Rozqan 
da öz həmkarları kimi göstərilən nöqsanların işin əhəmiyyətini 
azaltmadığını bildirir və işin həcminin 20 çap vərəqinədək 
azaldılmasını məqsədəuyğun hesab edir. (1,v.49-51)

Göndərilən rəyləri və Mərkəzi Komitəyə ünvanlanmış məktubu 
bir kənara qoyaraq Mosesovun dissertasiyasının mündəricatına 
nəzər salaq. P.B.Mosesovun dissertasiyası 14 fəsildən ibarətdir. 
Birinci fəsil Azərbaycanın Birinci dünya müharibəsi və Rusi-
yada 1917-ci il Fevral-burjua demokratik inqilabı dövrünə həsr 
edilmişdir.

İkinci və üçüncü fəsillər Azərbaycanda Böyük Oktyabr Sosial-
ist inqilabına hazırlıq və keçirilməsi, Bakıda sovet hakimiyyətinin 
elan olunması və Azərbaycanda sovet hakimiyyəti uğrunda 
mübarizəyə həsr olunub. 

4 və 5-ci fəsillərdə Bakıda sovet hakimiyyətinin qələbəsi, 
Bakı kommu-nasının yaranması və XKS təşkili, Bakı XKS-nin 
fəaliyyəti, Zaqafqaziya xalq-larının və Bakı proletariatının alman-
türk işğalçılarına qarşı mübarizəsinə küt-lələrin təşkili, 6-çı fəsildə 
Bakıda sovet hakimiyətinin müvəqqəti yıxılması və 26 Bakı 
komissarlarının məhvi, 7-12-ci fəsillərdə Müsavatın hökmranlığı 
dövrü və Azərbaycan zəhmətkeşlərinin bolşeviklərin rəhbərliyi 
altında müsavatçılara və xarici müdaxiləçilərə qarşı mübarizəsi 
araşdırılmışdır.

Dissertasiyada Muğanda sovet hakimiyyətinə (8-ci fəsil), fəhlə 
konfransının (9-cu fəsil), Azərbaycan bolşeviklərinin gizli işinə və 
xalqın sılahlı üsyana hazırlığına (10-cu fəsil) ayrıca fəsillər həsr 
edilmişdir.

Dissertasiyanın son iki fəslində-13-cü və 14-cü fəsillərdə 
1920-ci il aprelin 28-də Azərbaycanda Böyük Oktyabr sosialist 
inqilabının qələbəsindən və sovet hakimyyətinin ilk addımlarından 
bəhs olunur. Dissertasiyanın sonunda Bakıda və Azərbaycanda 
1917-1920-ci illərində baş verən mühüm hadisələrinin 
xronologiyası verilmişdir (1,v.35-36).

Dissertasiayanın mahiyyətini anlamaq üçün arxiv materiallarına 
müraciət etdim. Qeyd edim ki, ARPİİSSA-də P.B.Mosesovun 
«Azərbaycanda vətəndaş müharibəsi (1917-1920-ci illər)» möv-
zusunda doktorluq dissertasiysı (dissertasiya 593 makina səhifəsi 
həcmindədir), S.Şaumyan adına Partiya Tarixi İnstitutunun elmi 
hissə üzrə müavini Petrosyan, tarix elmləri namizədləri İsmayıl 
Hüsyenov və Zülfəli İbrahimovun yazdığı 5 aprel 1944-cü il tarixli 
rəy saxlanılır. (1,v.8-29)

Mosesovun dissertasiyası ilə tanışlıqdan aydın oldu ki, Mints, 
Pankratova və Rozqanın rəyləri işin məzmununa uyğun deyil 
və onun haqqında düzgün olmayan təsəvvür yaradılmasına cəhd 
göstərilmişdir. Mosesovun işi nəinki Azərbaycanda 1917-1920-ci 
illər vətəndaş müharibəsi dövrü haqqında dərin elmi tədqiqatdır, 
əksinə işdə Azərbaycan xalqının sovet hakimiyyəti uğrunda 
mübarizəsinin həqiqi tarixi təhrif olunmuşdur. (1,v.5)

Müəllif əsasən dövrü mətbuatdakı, Bakının və Moskvanın 
arxivlərində saxlanılan bəzi sənədlərdəki faktlari tədqiqata cəlb 
etsə də (1,v.8), qəzet mate-rialları elmi cəhətdən təhlil edilməyib, 
əsər qəzet materiallarından ibarət hadisələr xronika xarakteri 
daşıyan kataloq təsirini bağışlayır. Müəllif Azərbaycanın XX əsr 
tarixini, o cümlədən 1917-1920-ci illər tarixini zəif bildiyindən 
materialları başdansovdu müəyyənləşdirmişdir. İşdə proletariatın, 
burjuaziyanın və mülkədarların siyasi orqanlarının yaranması, 
funksiyası və ləğvi dolaşıq salınmış, məsələlər bir-biri ilə 
qarışdırılmış (1,v.8-9), bilərəkdən işdə düşmən ideyalarının (ən 
böyük düşmən daşnaklardır-X.İ.) təbliğinə yol verilmişdir. (1,v.9)

Mosesovun işində azərbaycanlı fəhlə və kəndlilər digər 
millətlərdən olan fəhlə və kəndlilərlərlə müqayisədə geridə 
qalmış formada təqdim olunur və bu fikir dissertasiayda qırmızı 
xətlə keçir. İşdə erməni burjuaziyası və onların «Daşnaksütyun» 
partiyasında əksinqilabı rolu məqsədyönlü şəkildə kiçildilir. 
(1,v.10)

 Təhlil göstərir ki, Mosesov Azərbaycanın zəhmətkeş 
kəndlilərinin hakim sinfə və xarici imperialistlərə qarşı bəhs olunan 
dövrdə mübarizəsini, vətəndaş müharibəsinin öz istismarçılarına 
və xarici müdaxiləçilərə qarşı azadlıq mübarizəsi olduğunu başa 
düşməmşdir. (1,v.11)

Müəllifin eyni xislətli dindaşı Androniki «yaxşı tanımasına» 
baxmayaraq sovet hakimiyyəti tərəfdarı kimi göstərməsi 
erməniliyin «zirvəsi» hesab oluna bilər.(1,v.18)

Mosesovun daşnaqlara sətiraltı haqq qazandırması da təəccüb 
doğurmur. Bizə elə gəlir ki, Mosesov «Daşnaksütyun» partiyasının 
roluna «erməni kimi» qiymət vermişdir. (1,v.19)

Mosesov Zaqafqaziyada milli münaqişələrin 
kökünü, azərbaycanlı-erməni münasibətlərini düzgün 
işıqlandırmamışdır. Müəllif Zaqafqaziya xalq kütlələrini boğan 
və xarici imperialst kökənli olan burjua-millətlçi əks-inqilabi 
partiyaların, xüsusilə «Daşnaksütyun» partiyasının, Bakının 
qəhrəman müdafiəsi günlərində Avetisovun və digər daşnak 
başçılarının satqınlığını «unutmuş», 1918-ci ildə ingilislərin 
Bakıya dəvəti məsələsi haqqında «Daşnaksütyun» partiyasının 
rolu müəmmalı qalmışdır.

Dissertasiyada Azərbaycan fəhlə və kəndlilərinin 
müdaxiləçilərə qarşı silahlı mübarizəsindən sükutla keçilib (1,v.6), 
məşhur daşnak qulduru Andronik sovet hakimiyyətinin tərəfdarı 
kimi verilmişdir. (1,v.6-7) 

Dissertasiyada Azərbaycan xalqının XX əsr tarixi ciddi təhrif 
olunub, Azərbaycan xalqının inqilabi hərəkatda roluna və yerinə 
yalançı baxış formalaşdırılıb. «Azərbaycan fəhlə və kəndliləri Bakı 
mədən fəhlələridir və əsas hissəsini azərbaycanlılar təşkil edir» 
kimi ifadələrin rəyçilər tərəfindən yüksək qimətləndirilməsi milli 
siyasətdə əyintilərin təzahürü hesab olunmalıdır. 

Xalqımızın qəhərəmanlıq tarixini təhrif edən əsərlərdən 
birinin müəllifi Partiya Tarixi İnstitutunun işçisi T.İ. Ter-
Qriqoryandır. 1942-ci ilin əvvəllərində Partiya tarixi institutunun 
işçisi T.İ.Ter-Qriqoryanın nəşr etdirdiyi «IX əsrdə Artsaxın ərəb 
işğalçıları ilə mübarizəsi» kitabçasında Babəki satqın-lıqla ələ 
verən Səhl ibn Sumbat müsbət qəhrəman kimi qələmə verilmişdir. 
Kitabçada Zaqafqaziya xalqlarının birgə mübarizəsi inkar edilir. 
Azərbaycan K(b) P MK bu kitabçaya sərt reaksiya vermiş və 

kitabçanı Zaqafqaziya xalqlarının tarixinə dair məsələlərin 
öyrənilməsində zərərli hesab etmişdir. (2,s.174). 

Göründüyü kimi, Azərbaycan xalqı üç cəbhədə vuruşurdu. 
Birinci cəhbə döyüş bölgəsi idi. Azərbaycan oğulları ön cəbhədə 
faşistlərə qarşı mərdliklə döyüşür, əsil qəhrəmanlıq nümunələri 
nümayiş edirirdilər. İkinci cəbhə arxa cəbhə idi. İnsanlar gecə-
gündüz işləyərək cəbhəni silah-surat və ərzaqla təmin etmək 
üçün əmək nümunələri göstərirdilər. Üçüncü cəbhə daha ağır 
və məsuliyyətli idi. Ziyalılarımız Mərkəzin antiazərbaycan milli 
siyasətindən yararlanan erməni təxribatlarına qarşı mübarizə 
aparmalı olurdu. Ermənilər isə bütün sahələrdə xalqımıza ziyan 
vurmağa, milli birliyi pozmağa cəhd edir, antiazərbaycan ruhlu 
əsərlərlə cəmiyyəti parçalamağa, sosial partlayışa çan atırdılar.

Türklərə, azərbaycanlılara qarşı düşmənçlik hissi bəsləyən 
ermənilər tarixən çox yaltaq və ikiüzlü olub, özlərinə mövqe 
qazanmaq, məkrli planlarını həyata keçirmək üçün üzdə özlərini 
dost kimi göstərmiş, imkan düşən kimi xəyanət etmişlər. 
Acınacaqlı orasıdır ki, ermənilər belə məsələlərdə ruslardan 
istifadə etmiş, planlarını həmizə Mərkəzin əli ilə həyata keçirməyə 
can atmışlar. 

Попытки искажения армянами истории Азербайджана в 
годы Второй мировой войны

РЕЗЮМЕ
В статье краткое внимание уделено деятельности 

армянских лидеров А. Хатисяна, Д. Канаяна и Гарегина Нжде 
накануне Второй мировой воны и на основе фактов, а также 
архивной документации разоблачены попытки армянских 
авторов М. Шагиняна, П. Мосесова и тер - Григоряна по 
поводу фальсификации истории Азербайджана, а также 
якобы дружеская позиция, но предательство, проявленная 
армянами ради осуществления коварства армянами, которые 
всегда питали вражду против тюрков, и в том числе против 

азербайджанцев. 

Eff orts of armenians to distort the history of Azerbaijan in the 
Second World War years

 SUMMARY
Activities of armenian leaders А.Khатисйан, Д.Канайан and 

Эараэин Нжден in the eve of Second World War have briefl y been 
considered and showing by armenians, nourishing the sense of hos-
tility against Turks and as well as Azerbaijanians, as a friend in the 
face and betraying in the fi rst opportunity and eff orts of armenian 
authors М.Shаэинйан, З.Мосесов and Тер- Gриgойан to falsify 
of the history of Azerbaijan have been exposed on the basis of facts 
and archive documents in this article.


